
Վառլամ Ալեքսանդրի Ավանեսովը (Սուրեն Կարապետի Մարտիրոս յան) 
•ծնվել է 1884 թ* սեպտեմբերի 9-ինէ Կարս ի մարզի Կաղզվան քաղաքում։ Մին-
չև 12—13 տարեկանը նա ապրել է Կաղզվանում։ Սովորել է տեղի ծ՛խական 
դպրոցում։ 1896 թ. փոխադրվել է Ստավրոպոլ, րնդունվել այնտեղի արական 
գիմնազիան։ Սկզբում, որպես առաջադեմ աշակերտ, նրան պետական թոշակ 
Հ՛ նշանակվում, բայց ազնվական ծագում չունենալու պատճառով շուտով զըրկ~ 
վում Է թոշակից։ Ուսումը շարունակելու համար V. Մար տիրոսյանր հար֊ 
կա դրված դառնում Է տնային ուսուցիչ, կատարում Է թարգմանություններ՝ 
սկզբում ռուսերենից հայերեն, ապա նաև հայերենից ռուսերեն։ 

Տնտեսական ծանր պայմանները, սննդի պակասը, լարված ուսումը, հե-
ղափոխական փոթորկոտ աշխատանքը խախտում են պատանի Սուրենի առող-
շությունը, և նա հիվանդանում Է թոքախտով։ 

Սուրեն Մարտիրոս յանը, ինչպես հայ հեղափոխականներից շատերը, 
մարքսիզմին Է անցել ազգայնական կուսակցությունների գաղափարական 
մշուշով, ապրել որոնումների ու մոլորությունների մի կարճատև շրշան։ 

1902—1903 թթ* սկսած Մարտիրոսյանը նետվում Է ռուսական բանվո-
րական հեղափոխական շարժման հորձանուտը և գիտակցում, որ հայ ժողո-
վըրդի ազատագրումը հնարավոր Է միայն ռուսական պրոլետարիատի հաղթա-
կաս հեո ափոխության շնորհիվ։ 

1905—1907 թթ. Ս. Մարտիրոս յանը հեղափոխական ակտիվ աշխատանք 
!Է կատարում Հյուսիսային Կովկասի զորամասերում։ Ցարական խուզարկու-
ները, նրան վտանգավոր մարդ համարելով, հետապնդում են և մի քանի անգամ 
ձերբակալում։ Սակայն կոնկրետ ապացույցներ չունենալով, ազատ են արձա՛-
կում , բայց վերցնում հսկողության տակ։ Սուրենը հարկադրված է լինում թող՛-
նել ուսումը և հեռանալ Ռուսաստանից։ 1907 թ. սկզբին Սուրեն Մարտիրոս-
յանը, պարսկահպատակ Ար մենակ Ալեքսանդրի Ա վանես յանցի անձնագրով 
մեկնում է Շվեյցարիա, որտեղ մնում է մինչև 1913 թ.։ Այդ ժամանակից էլ 
նրան կուսակցության մեջ ճանաչում են որպես Վառլամ Ալեքսանդրի Ավանե-
սով։ Չափազանց ծանր նյութական վիճակում է ապրել նա արտասահմանում։ 
Ուսմանը զուգընթաց ապրուստի միջոցներ հայթայթելու նպատակով ծառայել 
Հ զանազան հիմնարկներում։ Շվեյցարիայում եղած տարիներին Ավանեսովը 
սովորում է Ցյուրիխի համալսարանի բժշկական ֆակուլտետում, ապա Գեր-
մանիա յում։ Նա երկար ժամանակ ղեկավարում է Շվեյցարիայի Դավոս քա-
ղաքի էմիգրանտական սոցիալ-դեմոկրատական միացյալ խմբի աշխատանքը, 
պատկանելով այդ խմբի ձախ թևին։ 

1913 թ ե ր բ այդ խմբի մեջ մեծամասնություն են կազմում աջ մենշևիկ-
ներ, լիկվիդատորներ և այլ օպորտունիստներ, Ավանեսովը Ուրիցկու հետ հե-
ռանում են այդ ճահճացող միջավայրից։ 1913 թ. վերջին վերադառնում է Ռու֊ 



տօ Ս. Տ. Աշի/սանյան 

սաստ ան։ Իր հեղափոխական աշխատանքը նա կենտրոնացնում է Մ ոսկվայում> 

լիովին ընդունում է բոլշևիկյան տակտիկան ու ստրատեգիան պատերազմի և 

հեղափոխության հարցերումՏ ակտիվորեն մասնակցում կուսակցության ընդ-

հատակյա աշխատանքներին։ 

Մինչև 1917 թ. փետրվարյան բուրժուա ֊դեմոկրատական հեղափոխության• 

հաղթանակը, զանազան անունների տակ, բոլշևիկների Մոսկվայի կոմիտեի 

հանձնարարությամբ, Ավ նե սովը աշխատում է առևտր անարդյունաբեր ական 

ծառայողների, ցենտրոսոյուղի բանվորների և ծառայողների, տնային ծառա-

յողների արհեստակցական միություններում։ 

Ավանեսովի հեղափոխական եռուն գործունեությունը սկսվում է փետըր-

վարյան բուրժուա֊ դեմ ոկրա տ ա կան հեղափոխության հաղթանակից հետո г 

բանվորների պատգամավորների Մոսկվայի սովետի գործադիր կոմիտեում։ 

Նա Մ ոսկվայի սովետի ն ա խ ա գահ ութ յան անդամ էր և վճռա կան ու հետևողա-

կան գիծ էր վարում սովետի էսեռա-մենշևիկյան մեծամասնության դեմ։ Որ-

պես Մ ոսսովետի նախագահության ան դամ, Ավանեսովը ընտրվել է սովետների՛ 

համառուսաստանյան I համագումարի պատգամավոր (1917 թ. հունիս)։ Սո-

վետների II համագումարում Ավանեսովը հանդես եկավ բոլշևիկների ֆրակ-

ցիայի անունից և առաջարկեց համագումարի նախագահության կազմը։ Նա 

սովետների II համագումարի քարտուղարն էր։ Համագումարը Ավանեսովին 

ընտրեց Հա մ ա ռուս ա и տ ան յան կենտրոնական գործադիր կոմիտեի նախագա-

հության անդամ և ԿրԿ֊ի քարտուղար։ 

Ավ 

անեսովը մասնակցեց Պ ետրոգրագի ռազմ ա ֊հեղափոխական կոմիտեի 

այն նիստին, որ Լենինի ղեկավարությամբ մշակեց Ձմեռային պալատը անվնաս 

գրավելու պլանը։ Որպես 

ԿԳԿ-ի քարտուղար Ավ ա նե սովը մտցվեց Պ ետրոգրագի 

ռազմ ա֊հեղափոխական կոմիտեի կազմի մեջ և եռանդուն աշխատանք կա-

տարեց ռազմա-հեղափոխական կոմիտեի ան դամն ե ր Սվերդլովի, Պ ոդվոյսկուՒ 

Ուրիցկոլ, Զերժինսկու և մյուսների հետ։ Ավանեսովը գործոն մասնակցություն 

ունեցավ սովետական իշխանության առաջին դեկրետների և որոշումների 

մշակման և ընդունման, հին պետական ապարատի ոչնչացման և նոր, սովե-

տական պետական ապարատի ստեղծման գործում։ Աւ |անեսու | յ ւ ս ո վ ե տ ա կ ա ն 

պ ե տ ո ւ թ յ ա ն կ ա ռ ո ւ ց ո ղ ն ե ր ի ց մ ե կ ն է : 

Վ. Ավանեսովը 1918—1930 թթ* որպես պետական ականավոր գործիչ 

իրեն գրսևորեց բազմաթիվ ասպարեզներում և պաշտոններում, Բայց ներկա 

հոդվածում մենք կանգ կառնենք նրա 1918 —1924 թթ. գործունեության վրաք 

կլուսաբանենք Լենինի հետ կապված աշխատանքները։ Ավանեսովի տաղանդր 

փայլատակեց հենց այդ տարիներին՝ Լենինի կենդանության ժամանակ և նրա 

անմիջական ղեկավարությամբ։ 1918 —1924 թթ* Ավանեսովը եղել է Ժողո-

վըրդական կոմիսարների սովետիք Համառուսաստան յան կենտրոնական գոր-

ծադիր կոմիտեի նախագահության անդամ և մինչև 1920 թ. ԿԳԿ֊ի քարտ ու֊ 

ղարը, բանվորա-գյուղացիական պաշտպանության խորհրդի, աշխատանքի և 

պաշտպանության խորհրդի անդամ և Լենինի անմիջական տեղակալներից մեկը 

աշխատանքի և պաշտպանության խորհրդի նիստերը վարելիս, սովետական 

վերահսկողության և այնուհետև բանվորա-գյուղացիական տեսչության կոմի-

սարի առաջին տեղակալ, ՎՉԿ-ի կոլեգիայի, ազգությունների գործերի ժողո-

վըրդական կոմիսարիատի կոլեգիայի անդամ և հայկական գործերի կոմիսար, 



Վ. Ավ անեսովի համատեղ աշխատանքը Լենինի հետ 83 

պետության կյանքի համար վճռական նշանակություն ունեցող ամ են արաղ֊ 

մազան և բազմաթիվ հանձնաժողովների նախագահ։ 

Վ. Ի. Լենինը, Տա. Մ. Սվերդլովը և Վ. Աէ Ավանեսովը 1918 թվականի նոյեմբերի 7-ին 

Մ ոսկվայում 4արլ Մարքսի Հուշարձանի բացման պահին։ 

Լեն ինը պետական աշխատանքի մեջ Էր ներքաշում ամ ենվսկազմ ակերպ-

ված ու գործուն յա, ամ են ա կա ր գա պահ ու գործիմաց հեղափոխականներին։ Նա 

մարդկանց այդ հատկությունները զարգացնում ու ձևավորում Էր իր անձնա-

կան աշխատանքի ոճով, վարվելակերպի ու վարքագծի սեփական օրին ակով։ 

Լենինը և Սվերդլովը, մատնանշում Է Ենուկիձեն, Ավանեսովին շատ բարձր 

Էին գնահատում, որպես կարգապահության, կազմակերպվածության, գործի-

մացության տիպար, այդ պատճառով Էլ ամ են ահ րա տապ հանձնաժողովների 

ղեկավարում ր նրան Էին հանձնարարում։ Ի լ յ ի չ ր ա ն վ ե ր ա պ ա հ ո ր ե ն հ ա վ ա տ ո ւ մ 

է ր Ա վ ա ն ե ս ո վ ի խ ո ս ք ի ն : Փաստաթղթերի ուսումնասիրությունը ցույց Է տալիս, 

որ Ւլյիչը իրոք պետական է տնտեսական, ռազմ ական շինարարության հար-

ցերի մշակման և լուծման ժամանակ՝ Զերժինսկու, Ցյուրուպայի, Կրասինի, 

Կուրսկու և լենինյան տիպի մյուս գործիչների հետ, Ավանեսովին մշտապես 

պահում Էր աշխատանքի քուրայում, պայքարի առաջին գծում։ 

Դիմենք փաստերին և փաստաթղթերին։ 

Լենինը անողոք Էր բյուրոկրատիզմի և քաշքշուկի ամեն մի դրսևորման 

նկատմամբէ աշխատում Էր հրապարակով հետապնդել ու պատժել մեղավոր-

ներին։ Նման հարցերով նա հաճախ Էր դիմում Ավանեսովին, նկատի ունենա-

լով նրա պաշտոնական դիրքն ու հետևողականությունը սովետական օրինա-

կանության և խստագույն կարգապահության համար մղվող պայքարում։ 

1918 թ. դեկտեմբերին բանվորա-գյուղացիական պաշտպանության խոր-

հուրդը լսում Է մթերումների տեմպի ու չափի ավելացման հարցը, որտեղ 

6 Հ ա ն դ ե ս , № 1 



Սա Տ. Ալիքս ան յան 

նշվում են մատակարարման ժողկոմ ատի աշխատանքի բազմաթիվ թերություն-

ներ։ Պաշտպանության խորհուրդը ընդունում է Լենինի կազմած որոշումը, որի 

վերջին կետով հանձնարարվում է Զերժինսկուն և Ավանեսովին՝ ստեղծել 

հանձնաժողով ու մի շաբաթվա ընթացքում ееուժգնորեն թափ տալ» մատժող-

կոմատի ապարատը^։ 

Լենինն անձամբ զբաղվում էր Կաշիրայի՝ սովետական առաջին էլեկտրա• 
կայանի կառուցման խնդրով։ Կաշիրշինի ղեկավարները Լենինին զեկուցում 
էին շինարարության բոլոր խափանումների ու թերությունների մասին և նա 
իրեն հատուկ օպերատիվությամբ լուծում էր այդ հարցերը։ Ստանալով Կա֊ 
2.ՒՐ2№Ւ ղեկավարության բողոքը շինարարության պարեն մ ատ ակար արմ ան 
մասին, Լենինը 1921 թ. սեպտեմբերի 2 3 ֊ ի ն Ավանեսովին գրում է հետևյալ 
նամակը. (ГԿից ուղարկում եմ Կաշիրշինի երեք դրությունները։ ԱՊԽ֊ում գրե-
թե ամեն օր ստացվում են նրա բողոքները պարենմատակարարման քաշքշուկի 
և ընդհատումների մասին։ Կաշիրշինի շինարարների էներգիայի զգալի մասը 
աշխատանքի վրա գործադրելու փոխարեն կորչում է պարենամթերքներ и տ ա -
նալու համար մղվող պայքարում... Առաջարկվում է Զեզ նշանակել մի պա֊ 
տասխանատու աշխատող, հանձն արա րէղ նրան շտապ պարզելու Կաշիրշինի 
մատակարարման ընթացքն ու կարգը և ո՞ւմ մեղքով է տեղի ունենում քաշ ՛ 
քըշուկըէ պատասխանատվության ենթարկել մեղավորներին ու, եթե հարկ լինի, 
մշակել ԱՊԽ֊ի որոշման նախագիծ Կաշիրշինի մատակարարումը կարգավո-
րելու մասինս*։ 

Ավանեսովը այս հանձնարարության կատարման մասին անձամբ զեկու-
ցում Է Իլյիչին։ 

1919 թ. մայիսի 13-ին և 14-ին Ժողկոմսովետի նախագահի անունով գոր-
ծերի կառավարչությունում գյուղացիներից ստացվում Է երկու խնդրագիր, որ-
տեղ գանգատ կար տեղական իշխանությունների գործողությունների դեմ, իշ-
խանություններ, որոնք, խնդրատուների կարծիքով, անարդարացի կերպով 
բռնագրավել Էին իրենց ձիերը։ ԺԿՍ-ի գործերի կառավարչությունը այդ երկու 
խնդրագրերն Էլ ուղարկել Էր գլխավոր դաշտային շտաբին կից մոբիլիզացիոն 
հանձնաժողովին՝ ի քննություն։ Մ ոբիլիզացիոն հանձնաժողովը խնդրագրերը 
ուղարկել Էր մայրաքաղաքի գործերի հատուկ հանձնաժողովին, որտեղից և 
դրանք վերադարձվել Էին ԺԿՍ՝ ծրարի վրա անելով հետևյալ մակագրությունը, 
аԱռանց այն Էլ աշխատանքը շատ Է• դատարկ բաներով զբաղվելու ժամանակ 
չկա»։ Վ. Իփ Լենինը, այս վրդովեցուցիչ պատասխանը կարդալով, գրում Է. «Պե֊ 
տական վերահսկողություն՝ Ավան ե и ո վին՝ այդպես պատասխանող չինովնի-
կին ձ ե ր բ ա կ ա լ ե լ ո ւ Տ ա մ ա ր » 3 * Ավանեսովը պատասխանում Է, որ մեղավորն երր 
ենթարկված են պատժի։ 

Վ. Ի, Լենինը Ավանեսովին գրավոր և բանավոր շատ հանձնարարություն-
ներ Է արել ռազմա-տնտեսական շինարարության բնագավառի տարբեր հար֊ 
ցերի վերաբերյալ։ 

1919 թ. հոկտեմբեր։ Դենիկինը Տուլայի տակ Է։ Կարմիր բանակը անցնում 
Է հարձակման։ Զենքը և ռազմամթերքը չէին բավականացնում։ Դենիկինի հա-

1 Տե՛ս аԼենինյան ժողովածու», հատ. X X I I I , էշ 246—247։ 

2 նույն տեղում, էշ 23։ 
3 Վ. Ի. Լենին, Երկեր, հատ. 36, Էշ 596։ 



Վ. Ավ անեսովի համատեղ աշխատանքը Լենինի հետ 83 

ջող ությ ուննե րից լկտիացած հակահեղափոխությունը սովետական իշխանու-

թյունից թաքցնում էր ոչ միայն հացը և այլ սննդամթերքները, այլև առաջին 

հերթին զենքը և զինամթերքը։ Կուսակցության Կենտկոմը ձեռնարկում է բոլոր 

միջոցները կոտրելու հակահեղափոխության դիմադրությունը և ամեն ինչ անե-

լու Կարմիր բանակի հարձակումը կազմակերպելու համար։ Ավանեսովը, որ-

պես բանվորա-գյուղացիական պաշտպանության խորհրդի Մոսկվայի պաշտ-

պանության եռյակի անդամ, զբաղվում է թիկունքի կազմակերպման և ռազ-

մաճակատի մատակարարման հարցերով։ Նա հիմնում է Մոսկվայի մոտ 

ռազմաճակատին պարեն և ռազմամթերք մատակարարող ԿԳԿ-ի ավտոշա-

րասյուն ր։ 

1919 թ. հոկտեմբերի սկզբին քաղբյուրոն ստեղծում է հանձնաժողով, որի 

նախագահը Լեն ինն էր։ Հանձնաժողովի խնդիրն էր ձեռնարկել բոլոր միջոցները 

հավաքելու ռազմ ական նպատակների համար պի տ ան ի գույքը, թաքցրած զեն-

քերը և զին վո րա կան տաք հագուստը։ է) բոշում ը նախատեսում Էր խիստ միջոց-

ներ կիրառել նրանց նկատմամբ, ովքեր կթաքցնեն ռազմ ական գույքը, գենքը 

և հագուստը։ 

Հոկտեմբերի 15-ին Լենինը այդ մասին գրությամբ, որը բացի Ավանեսո-

վից ուղղված Էր նաև ուրիշների, տեղեկացնելով քաղբյուրոյի վերոհիշյալ 

որոշման մասին, հանձնարարում Է կազմել զենք և ռազմական գույք հայտնա-

բերելու մասին հրամանագրի նախագիծ։ 

1919 թ• հոկտեմբերի 20-ին բանվորա-գյուղացիական պաշտպանության՛ 

խորհուրդը հաստատում Է (ГՌազմական նպատակների համար պիտանի գույք 

հայթայթելու մասին» Ավանեսովի մտցրած հրամանագրի նախագիծը 

Ժողովրդական տնտեսության մ իասն ական պլան կազմ ելու հարցը Լենինի 

կողմից առաջ Է քաշվել 1920 թ. սկզբից և ձևակերպվել կուսակցության IX համա-

գումարի կողմից։ Ի կատարումն ույդ որոշման ԺԿՍ-ի նույն թվականի հոկ-

տեմբերի 26-ի նիստում Լենինը ելույթ Է ունենում (ГՄիասնական տնտեսական 

պլան կազմ ելու հարցում տնտեսական ժողկոմատների աշխատանքը միավո-

րելու մասին» թեմայով և առաջարկում որոշման իր նախագիծը։ Այդ որոշմամբ 

նախատեսվում Էր հրավիրել խորհրդակցությունճ քննելու բոլոր ժողկոմատ-

ների միջև կազմակերպչական կապ ստեղծելու հարցը։ Տնտեսական բոլոր ժող-

կոմատներին առաջարկվում Էր մինչև նոյեմբերի 1-ը ներկայացնել իրենց միջև 

գործող բոլոր կոորդինացիոն հանձնաժողովների աշխատանքի արդյունքները։ 

Այդ ժողկոմատների աշխատանքի միավորման հետ կապված հարցերը նախա-

պատրաստելու համար ստեղծվում Է եռյակճ Ավանեսովի նախագահությամբ։ 

Եռյակին հանձնարարվում Է ուսումնասիրել վերոհիշյալ հանձնաժողովների 

բնույթն ու գործունեությունը և եզրակացություններ անել նրանց միավորման 

անհրաժեշտության մասին։ Ավանեսովի գլխավորած եռյակը նոյեմբերի 6-ին 

զեկուցում Է ներկայացնում ԺԿՍ-ին։ 

Երկրի տնտեսական կյանքի կառավարման վերաբերյալ ինչպես նահան-

գային, գավառային գործկոմների ու ժողտնտխորհների, այնպես Էլ ժողովըր-

դական տնտեսության գերագույն խորհրդի և տնտեսական բոլոր ժողկոմատ-

ների աշխատանքի հաշվառման ու հաշվետվության հարցը Լենինի պահանջով 

քննարկվում Է ԺԿՍ-ի և ԱՊԽ-ի մի շարք նիստերում։ Պետական հաշվառման՝ 

4 сԼենին յան ժողովածու», հատ. XXIV, Էշ 19։ 

С * 



Ս. Տ. Ալիքս ան յան 

և հաշվետվության կարգի և ձևերի հարցի մշակման հանձնաժողովի նախա-

գահը Ավանեսովն էր, նա էր այդ հարցերի շուրջ հանդես գալիս ԺԿՍ֊ում և 

ԱՊԽ֊ում։ 

1921 թ. ապրիլի 21-ին Վ. Ի. Լենինը Վ. Ա. Ավանեսովին հանձնարարել է 

մարզային տնտեսական խորհ ուրդն երի հետ ավելի սերտ կապ հաստատելու 

նպատակով ստեղծել մի հանձնաժողով, որը մշակի տնտեսական խորհուրդ-

ների նախագահների հաշվետվությունների ձևերն ու ժամկետներըԱյդ առ-

թիվ Լենինը հունիսի 5-ին Ավանեսովին գրել է. 

«Ընկ. Ավանեսով։ Ես վաղը հանձնաժողովում լինել չեմ կարող։ Խնդրում 

եմ Զեղ, երբ ամեն ինչ ավարտված լինի, նախքան համ առուս ական ԿԳԿ֊ի նա-

խագահության հաստատման ներկայացնելը քչէ որ նա է հաստատումյ բնա-

գիրն ինձ ուղարկել, որպեսզի ես ան պա յմ ան հնարավորություն ունենամ 

մտցնելու իմ ուղղումները մինչև Համ ա ռուս ա ստ ան յան Կ՚հԿ-ի կողմից հաս-

տատվելը (ԱՊԽ-ի և ԺԿՍ-ի նակազը — նահանգական տնտեսական խորհուրդ֊ 

ների կանոնադրությունը և այլն 

Նույն թվականի հունիսի 2 7 ֊ ի ն Լենինը բոլոր ժողկոմներին և նրանց տե-

ղակալներին գրել է. «կնկ. Ավանեսովը երեկ ձեզ է ուղարկել ԱՊԽ-ի և ԺԿՍ-ի 

նակազի նախագիծը հաշվետվությունների վերաբերյալ հարցերով։ Այդ նա-

խագիծը վերջնականապես հաստատելու է Հա մ առուսա и տան յան Կ4՝Կ֊ը հինգ-

շաբթի օրը, հունիսի 30-ին։ Անհրաժեշտ է, որ չորեքշաբթի, հունիսի 2 9 ֊ ի ն , 

ցերեկվա ժամը 12-ին ընկ. Ավանեսով_ին ներկայացվեն բոլոր ուղղումները։ 

Յուրաքանչյուր ժողկոմ իր ժողկոմատի գծով պատասխանատու է հաշվետվու-

թյունների հարցերի մտածված և լիակատար լինելու և հարցերի խմ բա գրու-

թյան ճշտության համարս։ 

1921 թ. հուլիսի սկզբին բացահա յտվում է, որ ձկնարդյունաբերությա)։• 

գլխավոր վարչության և մատժողկոմատի միջև կոնֆլիկտ է առաջացել ենթա-

կայության հարցում։ Ձկնարդյունաբերության գլխավոր վարչությունը ցան-

կանում է ենթարկվել Ժողտնտխորհին, որը նրան ապահովում էր տեխնիկական 

միջոցներով, իսկ մ ատժողկոմ ա տ ը, ձկնարդյունաբերությունը դիտելով որպես 

իր օբյեկտ, ցանկանում էր այն պահել իր տնօրինության տակ։ Այդ կոնֆլիկտ ր 

հուլիսի 4-ից մինչև 7-ը քննարկում է ՌԿ(բ)Կ Կենտկոմի հանձնաժողովը։ Վեճն 

ընդունում է սուր բնույթ։ ԱՊ^-ում այդ հարցի մասին զեկուցողը Ավանեսովն 

էր։ Կենտկոմ ի հանձնաժողովի եզրակացությունը ստանալով, Լենինը Սմոլյա-

նինովին գրում է. (ГԿարդալ և հանձնել ԱՊԽ-ի արխիվ, իսկ ինձ հիշեցնել 

ԱՊԽ-ում Ավանեսովի զեկուցման ժամանակ։ ...4. Հանձնարարել ընկ. Ավա-

նեսովին սահմանափակվել ստուգման տվյալներով, և այն նյութերով, որոնք 

արդեն հավաքված կամ պահանջված են ձկնարդյունաբերության վիճակի մա-

սին , դրանք սիստեմի բերել և երկու շաբաթից հետո զեկուցել ձկնարդյունա-

բերությանը օգնություն ցույց տալու մասինտ։ Նույն թվականի օգոստոսի 3-ին 

Ավանե սովի կողմից ԱՊԽ-ի հաստատմանն է ներկայացվում շահագրգռված 

բոլոր հիմնարկների հետ համաձայնեցված որոշման նախագիծ՝ ձկնարդյու-

նաբերությանը ցույց տրվող օգնությունն ուժեղացնելու վերաբերյալ, որը և 

ստորագրվում է Լենինի կողմից 

5 Նույն տեղում, Հատ» XX, էշ 791 

8 նույն տեղում, Հատ. XXXV, էշ 255։ 

1 Նույն տեղում, Հատ. XX, էշ 290—2911 

1921 թ, նոյեմբերի սկզբին կազմվում Է ԱՊԽ-ի ոսկու հանձնաժողովը, որի 

նախագահ Է նշանակվում Ավանեսովը։ Հանձնաժողովի խնդիրն Էր զանազան 

հիմնարկների ներկայացրած ոսկու պահանջագրերի ստուգում ը և այդ առթիվ 

ԱՊԽ-ի որոշումների մշակումը։ Ոսկու հանձնաժողովը միաժամանակ զբաղ-

վում Էր գիտատեխնիկական նպատակների համար, ոսկու, պլատինի, արծաթի 

և այլ ազնիվ մետաղների բացթողման հարցերով։ Ոսկու հանձնաժողովն իր 

նիստերը գումարում Էր ա յն ժամանակ, երբ կառավարությանը ոսկու պա-

՛հանջներ Էին ներկայացնում ժողկոմատները և հիմնարկները։ Լենինը նման 

առիթներից մեկի մասին 1921 թ. նոյեմբերի 4-ին Ավանեսովին գրել Է. «Դուք 

վաղը հրավիրվո՞ւմ եք ոսկու առթիվ հանձնաժողովի խորհրդակցության՝ Լո-

մ ոնոսովի պատվերով։ Հարկավոր Է օգտվել դրանից և մի քիչ կրճատել նրա 

ավտոնոմիան այն իմաստով, որ նա ԱՊԽ-ին ենթարկվի ոչ թե ուղղակի, այյ 

հաղորդակցության ճանապարհների ժողուէրդա կան կոմ իսարիատ ի (ՀՃԺԿ-ի) 
միջոցով (կամ ներքին գործերի ժողկոմատի — Ն9՝ԺԿ-ի միջոցով)»^։ 

ԺԿՍ-ի նախկին քարտուղարուհի Լ. Ա. Ֆոտիևան « В 0 П р 0 С Ы ИСТОрИИ» 

ամ սադրի 1957 թ• № 4-ում հուշեր է տպագրել Լենինի մասին, որտեղ խոսում 

է 1922 թ. դեկտեմբերի 7-ից մինչև 1923 թ. մարտի 6-ը ընկած ժամանակա-

շրջանում Լենինի գործունեության մասին։ Հոդվածում նշված փաստերը ցույց 

են տալիս, թե Լենինը որպիսի վստահությամբ ու հավատով էր վերաբերվում 

Ավ ան ե и ո վին՝ արտաքին առևտրի պետական մենաշնորհի հաստատման, բան-

վորա-գյուղացիական տեսչության օրգանների վերակառուցման, սովետական 

պետական ապարատի աշխատանքի բարելավման միջոցառումների մշակման 

գործում։ Արտաքին առևտրի մենաշնորհը Լենինը դիտում էր իբրև պրոլետա-

րիատի դիկտատուրայի հրամանատարական բարձունքներից մեկը, այդ պատ-

ճառով էլ ձգտում էր հասնել այդ հարցի սկզբունքային լուծմանը։ Ршյց Կենտ-

կոմի ոչ բոլոր անդամներն էին հասկանում այդ։ 1922 թ\ հոկտեմբերի 6-ին 

Կեն տկոմի պլենումը, Վ. Ի. Լենինի բացակայությամբ, քննարկում է արտաքին 

առևտրի հարցը և ընդունում կոմպրոմիսային որոշում, որը գործնականում 

կհանգեցներ պետական մենաշնորհի ձախողմանը։ Ծանոթանալով այգ որոշ֊ 

ման հետ, հոկտեմբերի 13-ին Լենինը մի նամակ է գրում Ստալինին, ուր այդ 

որոշումը համարում է չմտածված, հապճեպորեն ընդունած, սխալ և առաջար-

կում է հարցը քննել իր մասնակցությամբ, ավելի նախապատրաստած։ Ֆոտիե-

վան նկարագրում է, թե ինչպիսի խնամքով ու մ ան րա կրկիտ ութ յամ բ էր Լենինը 

նախապատրաստվում դեկտեմբերյան պլենումին, որը իր խնդրանոք նորից 

պետք է քննության առներ արտաքին առևտրի մենաշնորհի հարցը։ Ս տալինին 

և Կենտկոմի մյուս անդամներին գրած նամակներում Վ. Ի. Լենինը բացատրում 

էր պլենումի ընդունած որոշման սխալները, բայց գրանցում ոչ մի ճնշում չէր 

գործադրում, այլ աշխատում էր ամեն կերպ նրանց համոզել իր տեսակետի 

ճշտության մեջ։ Այդ հարցում ևս Լենինը մեծ նշանակություն էր տալիս Ավա֊ 

նե սովի կարծիքին և զեկուցագրին։ 

1922 թ. օգոստոսի 18-ին ԺԿՍ-ի որոշմամբ Ավանեսովը նշանակվում է 

արտասահմանյան բոլոր առևտրական ներկայացուցչությունների ստուգող 

հանձնաժողովի նախագահի տեղակալ։ Նա լինում է Բեռլինում, Լոնդոնում, 

Փարիզում և այլուր։ Վերադառնալով, Վ. /'. Լենինի համար պատրաստում է 

3 Նույն տեղում, հատ. XXIII, էշ 194 — 1951 



Ս» о. Ալի խան Հան 

նյութերը, կազմում հանձնաժողովի եզրակացությունները։ Դեկտեմբերի 5-ին 

Ավանեսովը Լենինին գրում է. (ГԹանկագին Վլադիմիր Իլյիչ։ Ուղարկում եմ 

հանձնաժողովի եզրակացությունները կրճատված վիճակում։ Դժբախտաբար 

չհաջողվեց կրճատել մինչև 3 էշ։ Այդ աշխատանքը առայժմ սևագիր վիճակում 

է։ Կաշխատեմ այսօր կամ վաղը այն վերջնականորեն մշակել և սիստեմի բե-

րել։ Սույնի առանձին կետերում դեռ բավարար պարզությամբ չեն շարադրված 

մեր դրույթները, բայց հուսով եմ, որ մեր հիմնական տեսակետները հասկա-

նալի կլինեն Ձեզ))^։ Հանձնաժողովի եզրակացությունները շարադրված էին 15 

էշի վրա 14 կետերով։ Դա այն փաստական նյութերից մեկն էր, որի վրա Լե-

նինը կառուցում էր արտաքին առևտրի պետական մենաշնորհի հաստատման 

վերաբերյալ իր կշռադատումները։ 

Լենինին ներկայացված զեկուցագիրն սկսվում է հետևյալ խոսքերով• 

ծ1* Արտաքին առևտրի պետական մենաշնորհը, ինչպես տնտեսական, այնպես 

է/ քաղաքական նկատառումներ ով, ոչ մի պարագայում չի կարելի վերացնել, 

ոչ լիովին, ոչ մասնակի կերպով։ Պետական արտաքին առևտրի մենաշնորհը 

պետք է մեկ անգամ ևս հայտարարվի ու ամրապնդվի մի շարք նոր միջոցա-

ռումներով»™։ Այնուհետև զեկուցագրի մնացած 13 կետում արտասահմանի 

առևտրական ներկայացուցիչների նյութերի հիման վրա հիմնավորվում է ար-

տաքին առևտրի պետական մենաշնորհի հաստատման անհրաժեշտությունը։ 

Լենինը Կենտկոմի պլենումի համար կազմում է «Արտաքին առևտրի մե-

նաշնորհի մասին» նամակը և ուղարկում Կենտկոմ ի անդամների եզրակացու-

թյանը։ 1922 թ. գեկտեմբերի 14-ի ցերեկը Լենինը Ֆոտիևային հանձնարարում 

է հիշյալ նամակը և մի երկտող հանձնել Ավանեսովին։ Երկտողում ասված է• 

«Ոլո արկում եմ իմ նամակը։ Ետ վերադարձրեք մինչև ժամը 7-ը։ Լավ մտա-

ծեցեք, ինչ ավելացնել, ինչ հանել, ինչպես դնել պայքարի հարցը»*՝։ Այս տո-

ղերից երևում է, թե ինչքան կարևոր էր համարում Լենինը արտաքին առևտրի 

պետական մենաշնորհի հաստատման վերաբերյալ սովետական պետության 

քաղաքականության մշակման գործում Ավանեսովի կարծիքը։ 

Լենինը միշտ մեծ ուշադրությամբ հաշվի էր առնում աշխատողների գի-

տելիքներն ու կարծիքը, պետական կարևոր նշանակություն ունեցող հարցերի 

լուծման, տնտեսական շինարարության և այլ բնագավառներին վերաբերող 

հարցերի քննարկման ժամանակ խորհրդակցում նրանց հետ, ում վերաբերում 

էր գործը։ Լենինը բացառիկ նշանակություն էր տալիս որոշումների մշակմա-

նը։ Նա մերժում էր կոնկրետ ցուցումներ չպարունակող որոշումներն ու դիրեկ-

տիվները։ Հիմնարկների և կազմակերպությունների աշխատանքի ուղղությունը 

րնտրելու, ճիշտ որոշումներ ընդունելու համար, ասում էր նա, պետք է կարո-

ղանալ ընդգրկել ե րևույթն ե րի ամբողջությունը, գնահատել դրանք։ ճիշտ որո-

շում ընդունելը պրակտիկան ընդհանրացնելու կա բոզության արտահայտու-

թյուն է։ Նա պահանջում էր, որ որոշումները լինեն հակիրճ, դրա գետ ու պարզ 

ձևակերպված։ Եր կազմած որոշումների նախագծերը Լենինն ուղարկում էր 

րնկերներին և խնդրում, որ նրանք անեն իրենց դիտողությունները, ուղղումնե-

րը։ Օրինակ, 1921 թ. հուլիսին Լենինը Ն. Պ. Рրյուխանովին, Ա. Մ. ԼեւՀավային 

в ՄԼԻ ԿՊԱ, ֆ. 2, 1, դ. 23510։ 

Ю Նույն տեղում# 

1 1 Նույն տեղում, գ. 29525* 



Վ. Ավ անեսովի համատեղ աշխատանքը Լենինի հետ 83 

և Վ* Ա. Ավանեսովին դրում Է. «Խնդրում եմ այս նախագիծը դեռևս ոչ ոքի ցույց 

չտալ. ըստ հնարավորին այն անհապաղ շատ ուշադիր կարդալ և ղան գել ինձ 

կամ (եթե ինձ հեռախոսի մոտ չգտնեք) դրել ինձ երկու խոսք հենց այսօր: 

Ընդունելի՛* Է ձեղ համար։ Ի նչ ուղղումներ կցանկանայիք մտցնել (շատ կար՜ճ)։ 

Ես խիստ կարևոր եմ համարում սա անցկացնել արադ և միաձայն»^։ 

* * * 

1921—1923 թթ. Լենինն անխոնջ աշխատանք Էր տանում սովետական պե-

տական ապարատի բարելավման ուղղությամբ։ Այդ տարիներին Լենինը բազ-

մակողմանիորեն մշակեց սովետական պետությունում վերահսկողության կազ-

մակերպման հիմնական սկզբունքները։ «Ինչպես վերակազմենք բանգյուղ-

տեսչություն ը» և «Լավ Է քիչ, Բայց 1ավ$ հոդվածներում Լենինը առաջադրում 

Էր ր Գ օ ֊ ի վերակառուցման նոր պլան։ ոԳՏ-ի վերակառուցման հիմնական 

նպատակը կուսակցական և պետական միացյալ վերահսկողության ստեղ-

ծումն Էր։ 

Տն տեսական խորհրդակցությունների կազմակերպման ու բարելավման 

գործում մեծ նշանակություն տալով Բ*հՏ-ի օգնությանը, Լենինը Ավանեսովին 

հանձնարարում Է հատուկ հրահանգավորում տալ ԲԳՏ֊ի տեղական օրգաննե-

րին։ 1921 թ. հունիսի 1-ին նա գրել Է• 

«Անկ. Ավանեսով։ 

Ղուք պետք Է շրջաբերական կազմեք բանգյուղտեսչության բոլոր տեղա-

կան օրգանների համար՝ տեղական տնտեսական խորհրդակցությունների առ-

թիվ, 

1 յ Պահանջել ձեզ համար բոլոր տնտեսական խորհրդակցություններում 

բանգյուղտեսչության բոլոր ներկայացուցիչների ա ն ձ ն ա կ ա ն ցուցակ։ 

2) Ցուցակի յուրաքանչյուր փոփոխման մասին իսկույն ևեթ Զեզ տեղե-

կացնել։ 

3) Պ ահանջել, որպեսզի կամ կոմունիստները, կամ անկուսակցականները 

՛ ա ո ա ն ձ ի ն և ա ն ձ ա մ բ երաշխավորված լինեն ըստ հուսալիության և ազնվու-

թյան։ 

4) նրանցից խստորեն պահանջել հաշվետվություն և ա ռ ա ն ձ ն ա պ ե ս ան -

կուսակցականներին ներգրավելու և նրանց անկուսակցականներին տնտեսա-

կան խո րհ ուրդն երի աշխատանքի վերաբերյալ զեկուցումներ տալու մասին։ 

Այդ բոլորն անցկացնել Համ առուս. Կենտգործկոմի նախագահության մի-

ջոցով, որպեսզի տեղերում լսեն»^։ 

Լենինը բանվորա-գյուղացիական տեսչության ժողովրդական կոմիսա-

րիատի կոլեգիայի անդամներին 1922 թ. օգոստոսի 21-ին նամակ Է գրել ԲԳՏ-ի 

աշխատանքների վերակառուցման մասին։ Այնտեղ ասված Է* «Ես շատ եմ 

ցավում, որ Ցյուրուպային չհաջողվեց աշխատել բ ա ն գ յ ո ւ ղ տ ե ս չ ո ւ թ յ ո ւ ն ո ւ մ : 

(Յյուրուպան մեկնել Էր բուժման—Ս. Ա.)։ Վախենում եմ, որ աշխատանքն 

այնքան Էլ ճիշտ չի դրված։ Աշխատանքի տ ի պ ն է 4 ա ո ա ն ձ ի ն հ ե տ ա զ ո տ ո ւ մ ն ե ր 

և զեկուցումներ։ Հին բան Է։ Իսկ ապարատի վերակառուցում և նրա աշխա-

տանքի բարելավում չկա։ Չկան ամբողջովին կոմունիստներից կամ ամ բող֊ 

12 «Լենինյան ժողովածոս», հատ, XX, Էշ 107։ 
13 Վ. ի. Լենին, Երկեր, հատ. 35, Էշ 542։ 



Ա. Տ. Ալիխանյան 

ջովին и ովե տ ւս կան-կուսա կցական դպրոցների աշակերտներից կառուցված 

օրինակելի ապարատներ. չկան աշխատանքի սիստեմատիկորեն մշակված 

նորմաներ, որ կարելի լիներ կիրառել մյուս գերատեսչությունների նկատ֊ 

մամբ. սիստեմատիկորեն չի չափվում այն, թե սովետական աշխւստողներր 
մեկ շաբաթվա մեջ ինչ կարող են անել այս կամ այն ճյուղում և այլն։ 

Ես շարունակ հույս էի տածում, որ բանգյուղտեսչության կոլեգիայի մեղ 

նոր աշխատողների ներհոսումը կաշխուժացնի գործը, բայց Ստալինին իմ 

արած հարցուփորձից այդ չկարողացա տեսնել։ Խնդրում եմ գրել ինձ, իսկ 

հետո, եթե հարկավոր լինի, կկազմակերպենք տեսակցություն։ Զեր հաստիքը 

8 հազար է՝ 9 հազարի փոխարեն։ Չէ ր կարելի արդյոք կրճատել 2000՝ 6000 

ռոճիկով (այսինքն՝ ավելացնել երեք անգամ) և բարձրացնել որակավորումըէ 

Եթե Ավանեսովը շուտ կգա, նրան ևս ցույց տվեք»1*։ 

Այս գրության հիման վրա կազմվում Է զեկուցագիր Լենինին։ Այդ զեկու-

ցագիրը ուղարկվում Է Բեռլինում գտնվող Ավանեսովին։ նա իր դիտողություն֊ 

ները ԲԳՏ֊ի կոլեգիայի անդամներին, Լենինին և Ստալինին Է ուղարկում 

1922 թ. հոկտեմբերի 24-ին։ Գրանցում հիմնականում հավանություն տալով 

նախագծին, անում Է մի շարք ուղղումներ և խնդրում վերակառուցումը հե-

տաձգել մինչև իր և Տյուրուպայի վերադարձը Մոսկվա։ 

Ժողկոմսովետի նախկին քարտուղարուհի Լ. Ա. Ֆոտիևան պատմում Է, թե 

ինչպիսի լարված ութ յամբ Էր Լեն ինը 1923 թ. հունվար-փետրվար ամիսներին-

աշխատում ԲԳՏ֊ի վերակառուցման հարցերի վբա, իր «Ինչպես վերակազմենք 

բանգյուղտեսչությունը» և «Լավ Է քիչ, բայց լավл հոդվածների վրա, որոնք մի 

ամբողշոլթյուն են կազմում և որոնցում շարադրված են Լենինի հայացքները-

պրոլետարիատի պետության ապարատի աշխատանքի կազմակերպման մա-

սինг 

«Ինչպես վերակազմենք բանգյուղտեսչությունըя հոդվածը լույս Է տես-

նում «Պրավդայի» 1923 թ. հունվարի 2 3 ֊ ի համարում։ 26-ին Իլյիչը հանձնա-

րարում Է հայտնել Ա. Դ. Ցյուրուպային, Ա. Ի. Սվիդերսկուն և Վ. Ա. Ավանե-

սովին, որ եթե նրանք համաձայն են այդ հոդվածի հետ, ապա համագումարի-

նախօրյակին թող մի շարք խորհրդակցություններ հրավիրեն և քննարկեն այդ 

հարցը, պետք չէ՞, արդյոք, կազմել աշխատանքի կարգավորման դասագրքերի-

պլան, կոնսպեկտ։ Հունվարի 30-ին Վլադիմիր Իլյիչը հանձնարարում է Ֆո-

տիևային իմանալ Տյուրուպայից, Սվիդերսկուց և Ավանեսովից՝ համաձա՞յն 

են արդյոք նրանք իր հոդվածի հետ։ 

Չնայած առողջական ծանր վխճակին, Լենինը ԲԳՏ֊ի վերակառուցման՝ 

հարցը նախապատրաստեց և մտցրեց ՌԿ(բ)Կ XII համագումար, որը և հա֊ 

տուկ որոշում ընդունեց պետական և կուսակցական վերահսկողության օրգան-

ների միավորման առթիվ։ Այդ մեծ գործի նախապատրաստման ամբողջ ըն-

թացքում Լենինը մշտապես խորհրդակցում էր Ավանեսովի հետ, իսկ Ավանե-

սովը իր գործնական դիտողություններով, իր խելացի առաջարկություններով 

օգնում էր Վլադիմիր Իլյիչին։ 

ՌԿ(բ)Կ Կենտկոմը XII համագումարի նախօրյակին Լենինի «Ինչպես• 

վերակազմենք բանգյուղտեսչությունըя և аԼավ է քիչ, բայց լավ.о աշխատու-

թյուններում առաջ քաշված խնդիրների քննարկումը նախապատրաստելու հա-

14 նույն տեղում, հատ. 36, էշ 672ւ 

մար ստեղծվեց Հանձնաժողով Ֆ. Զերժինսկու նախագահությամբ, որի մեք 

մտնում Էր նաև Ավ ան ե սովը։ 

Ավանեսովը կազմում Է ԲԳՏ-ի խնդիրների և կառուցվածքի նախնական 

տարբերակը՝ Զերժինսկուն ներկայացնելու համար։ Դա տպագրվում Է «Բան՛ 

վորա գյուղացիական տեսչության)) տեղեկագրում։ Հանձնաժողովում նախ-

նական այդ վարիանտը քննարկելուց հետո Ավանեսովը մշակում Է <гՊետա-

կան ապարատը, ԲԳՏ֊ի ու ԿՎՀ-ի խնդիրները (Կենտրոնական կոմիտեի հանձ-

նաժողովի առաջարկները ԲԳՏ-ի և ԿՎՀ-ի վերակառուցման հարցերի առթիվ 

կուսակցության համագումարի կազմակերպչական սեկցիա յի քննարկմանը 

ներկայացնելու համար)» նախագիծը, որը Վ. Ավանեսովի ստորագրությամբ 

տպագրվել Է ԲԳՏ-ի տեղեկագրի 1923 թ. աս!րիլի 20-ի 10 —11 համարնե-

րում։ Նախագծի վերջնական տարբերակը դրվում Է կազմակերպչական սեկ-

ցիայի քննարկման լ1, որի մասին զեկուցում Է Ֆ. Զերժինսկին։ Ս եկցիան հա-

վանություն Է տալիս դրան և աննշան փոփոխություններով փոխադրում հա֊ 

մ ա գումարի քննարկմանը։ Համագումարի պլենար նիստում Զերժինսկին հա-

ղորդում Է անում սեկցիայի քննարկման առթիվ և ընթերցում նախագիծր։ Այն 

աննշան կրճատումներով և խմբագրությամբ հաստատվում Է համագումարի 

կողմից™։ 

Այդ որոշման մեջ իրենց լիակատար արտացոլումն են գտել Ի Էյի չի բոլոր 

մտահղացումներն ու ցանկությունները։ Իրոք, ոչ ոք այնքան մոտիկից չգիտեր 

Իլյիչի պլանները ԲԳՏ-ի դերի ու խնդիրների մասին, ինչպես Ավանեսովը։ Եվ 

դա հասկանալի Է։ Լենինը սոցիալիստական վերահսկողության հաստատման 

ուղղությամբ իր տիտանական աշխատանքր, սկսած 1918 թ*, կատարում Էր 

Ավանեսովի հետ խորհրդակցելով և նրա օգնությանբ։ 

Հայտնի Է, որ Լենինն աշխատանքի և վարձատրման հարցերով Ավանե-

սովի հետ միասին զբաղվում Էր մինչև իր կյանքի վերջը։ Երբ Ավանեսովը 

պետք Է մեկներ արտասահման, Վ. Ր. Լենինը 1922 թ• սեպտեմբերի 1-ին 

նրան դրում Է. «Ընկ. Ավանեսով։ Երեկ ես խոսեցի ընկ. Սվիդերսկու հետ և 

համոզվեցի, որ նա ևս կարևորագույն նշանակություն Է տալիս асնորմալաց-

ման բաժնին»։ Գրականություն հավաքելր նա հանձնարարել Է Երմանսկուն։ Ես 

մի քիչ տարակուսում եմ՝ արդյոք հաջող կկատարի՝Դ Եր մ անսկին ։ Նա մենշևիկ 

Է, և նրա գրքում16 նկատելի Է որոշ չարամտություն (թեև գիրքն այնուամե-

նայնիվ լավն Է)։ Խնդրում եմ Զեզ կամ ստուգել, թե ինչպես նա կկատարի 

հանձնարարությունը, կամ ինքներդ էլ միջոցներ ձեռք առեք այդ հանձնարա-

րությունը կատարելու համար։ 

Հարկավոր Է ձեռք բերել թե' դեմոկրատական և թե՚ ամերիկյան գրակա-
նություն։ Հավաքել ա յ ն ա մ ե ն ը , ինչ քիչ թե շատ արժեքավոր Է, առանձնապես 
բ յ ո ւ ր ո կ ր ա տ ա կ ա ն աշխատանքի նորմալացման վերաբերյալ (թղթեր փոխա-
նակելու կարգը, ձևերը, վերահսկողություն, արտատպություն մեքենայով, 
հարցումներ ու պատասխաններ և այլն, և այլն)։ 

Ըստ իսյ մեզ համար այժմ ա մ ե ն ա կ ա ր և ո ր ը Եվրոպայից և Ամերիկայից 
սովորելն Է։ Եթե չեմ սխալվում, ես լսել եմ, որ Դուք հիանալի տիրապետում 

1 5 Տե՛ս «ՍՄԿԿ-ն բանաձևերում», մասն I , Էշ 919—924։ 

16 Խոսքը վերաբերում Է Ա. 0. Երեմենսկու (ГԱշխատանքի արտադրության գիտական 

կա ղմ ա կերպում ը և Թեյլորի սիստեմըх> գրքին։ 

եք գերմաներենին։ Եթե ոչ, գտեք թարգմանիչ։ Գուցե սկանդինավյան երկրնե-

րում ևս որևէ օգտակար բան կգտնվի։ 

Պետք է հավաքել ամեն ինչ և աւեանց հատուկ ստուգման հույսը չդնել Եր֊ 

մանսկու վրա։ 
Գուցե Դուք կկարողանաք Կրեստինսկու17 միջոցով, կամ Նորվեգիայի մեր 

գես պան ի միջոցով ստանալ որոշ չհրապարակված նյո ւթեր։ 
Ես գտնում եմ, որ մենք պետք է մշակենք թղթային աշխատանքի նորմա* 

լացումր, և ապա ամենուրեք կիրառենք աչն։ Սա ամենակարևորն է։ Եթե Զեզ 
կթողնեն գիտել Գերմանիայի կամ Նորվեգիայի լավագույն հիմնարկներից մե-
կը, արժե մեկ շաբաթ մնալ։ 

Գլխավորը նորմաներն են (այսինքնճ քանի մարգ այսինչ քանակությամբ 
աշխատանքի համար)։ Հետո մենք մեզ մոտ կստիպենք աշխատելու նաև 
Կենտրոնական վիճակագրական վարչությանը։ 

Խնդրում եմ Զեզ, այս նամակը օգտագործելուց հետո, ուղարկել այն նաև 
Ա. Դ* Ցյուրուպային։ Քանի գեռ նա հիվանդ է, ես չեմ ուզում նրան անհան-
գը ստացն ել։ 

Լավւսգույն ողջույններ: 

Տեր՝ ԼեՆԻՆ» 1 8 : 

Ավան ե սովը արտասահմանից վերադառնալուց հետո Լենինին զե կուց ում է 
հանձնարարության կատարման մասին, և այգ հիման վրտ շատ փոփոխու-
թյուններ է մտցվում աշխատանքի կազմակերպման հարցերով զբաղվող հիմ-
նարկների գործունեութ(ան մեջ։ 

Ավանեսովի նախաձեռնությամբ ստեղծվում է <гգործավարության վերա-
կառուցման, պարզեցման և սիստեմատիկացման» հանձնաժողով և «հաշվառ-
ման ու հաշվետվության» գիտահետազոտական ինստիտուտ, որոնց աշխա-
տանքը Լենինը ղեկավարում էր Ավանեսովի միջոցով։ Այդ ինստիտուտը հե-
տագայում կոչվեց Վ* Ա. Ավանեսովի անունով։ 

Լենինի հետ խորհրդակցելով, Ավանեսովը մշակում է ԺԿՍ-ի որոշման նա-
խագիծ, ըստ որի ԲԳՏ ժողկոմատի կոլեգիային կից խորհրդակցական իրա-
վանքով ստեղծվում է աշխատանքի գիտական կազմակերպման մշտական 
գործող խորհուրդ։ Այս փասиМлթուղթը Ավանեսովը կազմել է 1923 թ• ապ-
րիէին, որում պարզ արտացոլված են Լենինի վերջին աշխատություններում 
առաջ քաշված հարցերը^։ 

1918 թ. նոյեմբերի 30-ին ստեղծվում է բանվորա-գյուղացիական պաշտ-
պանության խորհուրդը (ԲԳՊԽ) Լենինի գլխավորությամբ։ Նա իր ձեռքումն է 
կենտրոնացնում երկրի քաղաքական, տնտեսական և ռազմ ական ամբողջ ղե-
կավարությունը։ Ավանեսովը ԲԳՊԽ-ի անդամ էր։ Նա ԲԳՊԽ-ում հանդես է 
եկել տնտեսական ու ռազմական հարցերի մասին զեկուցումներով, ղեկավա-
րել է պաշտպանական նշանակության բազմաթիվ հանձնաժողովներ։ Այստեղ 
անհնար է գեթ թռուցիկ շարադրել դրանք։ Միայն ընդհանուր պատկերացում 
կազմ ելու համար թվա րկենք Ավանեսովի տված զեկուցումներից կարևորները։ 

17 ն. Ս. Կրեսսւինսկին այդ ժամանակ ՌՍՖՍՀ-ի դեսպանն էր Գերմանիայում։ 
18 Վ : Ի. Լենի ն, Երկեր, հատ. 36, էշ 673— 674։ 
19 Լոկгш. հեղ. կենտ, արխիվ, ֆ. 4085, д. 1, դ. 308, թ. 27։ 

1919 թ. մարտի 3-ին Ավան ե սովը զեկուցել է այն մասին, թե արտակարգ 

հանձնաժողովը ինչպես է կատարում երկրի պաշտ պան ութ յան ը խանգարող 

հակահեղափոխական խռովությունն երը լիկվիդացնելու վերաբերյալ կառա-

վարության որոշումները, ապրիլի 14-ին հաղորդում է արել շոգեքարշերի վե-

րանորոգման ընթացքի մասին, աս{րի[ի 29-ին հանդես է եկել ժողտնտխորհի 

և մատակարարման ժողկոմատի կողմից ռազմական կարիքների բավարար-

ման ուղղությամբ կատարվող աշխատանքները ստուգող հանձնաժողովի եզ-

րակացություններով, մայիսի 12-ին զեկուցել է վառելիքի վիճակի մասին 

ՌՍՖՍՀ -ում, իսկ 13-ինՀ կազմակերպչական ադիտացիոն կետերի կազմակերպ-

ման ընթացքը երկաթուղու հանգուցային կայարաններում ու զորքերի իշեցման 

վայրերում, նույն նիստում հաղորդում է արել վերանորոգված շոգեքարշերի 

քանակի մասին, մայիսի 26-ին հաղորդում է արել սովետական ծառայողների 

կողմից իրենց զինվորական պարտականությունները կատարելու վերաբերյալ։ 

Այս հարցի առթիվ Ավանեսովը հանդես է եկել 3 նիստերում։ Մայիսի 29-ին 

նա զեկուցել է ն ահ անջի դեպքում թշն ամ ուն թողնվող երկաթուղիները ավերելու 

վերաբերյալ հրահանգի մասին, հունիսի 2-ին Զերժինսկու հետ միասին հան-

դես է եկել բնակչությունից զենքի հավաքումը ավելի ուժեղացնելու վերաբեր-

յալ հրահան գի նախագծով, հունիսի 13-ին երկու զեկուցում է տվել Մ երձմոս-

կովյան ածխահանքերի վիճակը ստուգող հանձնաժողովի եզրակացությունների 

և այդ ածխահանքերի վիճակի համար դատի ենթակա մեղավորների ցուցակը 

հաստատելու վերաբերյալ, 18-ին հանդես է եկել արտաքին գործերի ժողկոմա-

տին ենթակա զինվորական ջոկատները ներքին գործերի ժողկոմատին հա նձնե֊ 

լու վերաբերյալ որոշման նախագծով, հունիսի 26-ին՝ ռազմաճակատ մեկնող 

էշելոնների ուղեկցողների գործունեության, Վիլնյուսի անկման պատճառների 

մասին, հուլիսի 18-ինճ սովետական հիմնարկներում տղամարդկանց կանան-

ցով փոխարինելու աշխատանքի ընթացքի մասին, նույն նիստում հաղորդում 

է արել հարավային ռազմ աճակա տ ի սանիտարական վիճակի մասին, օգոստոսի 

22-ինճ Ուկրաինայի փախստականների մասին, օգոստոսի 27-ինՀ պաշտպա-

նության կենտրոնի ստուգման արդյունքների մասին. նույն նիստում երկրի 

պաշտպանությանը մասնակցող բանվորների ընտանիքներին արձակուրդ տա-

լու հարցի մասին։ Նույն թվականի սեպտեմբերի 12-ին Ավանեսովը և Կուրսկին 

զեկուցել են պաշտպանության կենտրոնի աշխատանքի բարելավման միջո-

ցառումների և 10-րդ բանակի անօրինական գործողությունների մասին: Նույն 

նիստում Ավանեսովը զեկուցել է սովետական իշխանության տրամադրության 

տակ գտնվող այն արժեքների մասին, որոնք օգտագործվում են ապրանքա-

փոխանակության նպատակով։ Այստեղ նա հանդես է եկել նաև ավտոմեքե-

նաների հաշվառման առթիվ զեկուցում ով, որի նպատակն էր այնպիսի միջո-

ցառումներ կիրառել, որոնք կանխեին ավտոմեքենաների բաշխման ժամանակ 

ամեն տեսակի չարաշահումները։ Միայն այդ նիստում Ավանեսովը զեկուցել 

է 8 հարցի մասին։ 

Հոկտեմբերի 17-ին Ավանեսովը զեկուցել է Մոսկվայի հիմնարկներից 

ավտոմեքենաները մոբիլիզացնելու և ռազմաճակատ ուղարկելու, ռազմական 

նշանակություն ունեցող և ռազմական կարիքների համար պիտանի գույք հայ-

թայթելու հարցի մասին, հոկտեմբերի 31-ին մտցրել է սանիտարական ծա-

ռայության բարելավման միջոցառումների կիրառման հրամանագրի նախա-

գիծը, դեկտեմբերի 17-ին հաղորդում է արել Պ ետրոգրագի էվակուացում ը դա-

գարեցնելու մասին, 1920 թ. հունվարի 23-ին զեկուցել է վագոններն առանձին 

հիմնարկների միջև բաշխելու վերաբերյալ, նույն նիստում 1891 թ• և գրանից 

հետո ծնված կարմիր բանակայիններին միլիցիայում ծառայության անցնելու 

թույլտվություն տալու մասին, մարտի 10-ին զեկուցում ով հանգես է եկել հա-

տուկ աշխատանքների համար մշտական բանվորական ուժ ունեցող արտելներ 

կազմակերպելու հարցի մասին։ 

Այսպիսով, Րւ՝ՊԽ-ի գոյության մեկուկես տարվա ընթացքում Ավանեսովը 

հանգես է եկել 82 զեկուցում ով, նախագծերով, հանձնաժողովների եզրահան-

գումն երով, օրինագծերով։ 

Դենիկինի ջախջախումից հետո երկիրն անցնում էր տնտեսական շինա-

րարության խնդիրներին, բանակի մի մասը վերածվում էր աշխատանքային 

բանակի։ 1920 թ. ապրիլին բանվորա֊ գյուղացիական պաշտ պան ութ յան խոր-

հուրդը վերակառուցվում և դառնում է աշխատանքի և պաշտպանության խոր-

հուրդ (ԱՊԽ), որի նախագահության անգամ և փոխարինող նախագահներից 

մեկը Ավանեսովն էր։ ԱՊԽ-ն բաղկացած էր 3 оրգանիցՀ նախագահությունիցՒ 

պլենումից և կարգադրիչ նիստից։ Վերջինս քննարկում էր մանր հարցեր։ Սրա 

որոշումները ստորագրվում էին Լենինի կողմից։ ԱՊԽ-ի կարգադրիչ նիստերում 

հ ամ ար յա միշտ նախագահում էին ԺԿՍ-ի նախագահի տեղակալները և հիմ-

նականում Ավանեսովը։ Ավանեսովը հա՛ճախ որպես ԱՊԽ-ի նախագահության 

անդամ նախագահում էր նաև պլենար նիստերում։ Եղել են դեպքեր, երբ նույն 

նիստում Լենինի հետ նախագահել է նաև Ավանեսովյչ կամ Լենինը նիստի 

կեսից բացակա յել է և նիստը շարունակվել է Ավանեսովի նախագահությամբ։ 

Այսպես, օրինակ, 1921 թ. փետրվարի 23-ի և ապրիլի 27-ի նիստերի արձա-

նագրության մեջ գրված է. (ГՆախագահներ Լենին և Ավան ես ով»։ ԱՊԽ-ի պլե-

նար և կարգադրիչ նիստերում Ավանեսովը 1920 թ. ապրիլից մինչև 1922 թ• 

հունիսը հանդես է եկել մոտ 250 հարցի շուրջ, հարցեր} որոնք վերաբերում էին 

Սովետական հանրապետության տնտեսական և պետական շինարարությանը։ 

1919 —1922 թթ. Ավանեսովը եղել է ԱՊԽ-ի տրանսպորտի և վառելիքի 

հանձնաժողովների անփոփոխ նախագահը։ Այդ ընթացքում ԺԿՍ- ում, ԲԳՊԽ-

ումյ ԱՊԽ-ում և ԿԳԿ -ում դրանց վերաբերյալ քննարկված հիմնական հարցերի 

զեկուցողը եղել է նա։ 

1920 թ. հունիսի 11-ին ԱՊԽ-ի նիստում Ավանեսովը զեկուցում է «Լեհա-

կան հարձակումից պաշտպանվելու նպատակով ձեռնարկված միջոցառումների 

մասին»։ ԱՊԽ-ի 1920 թ„ մայիսի 28-ի որոշմամբ Ավանեսովը լեհական հար-

ձակման կապակցությամ բ նշանակվում է Ս ովետական հանրասլետությունում 

ռազմական գործերի վրա վերահսկող կոլեգիայի նախագահ։ Այդ կոլեգիայի 

արձանագրությունների ու փաստաթղթերի ուսումնասիրություն ը ցույց է տա֊ 

լիս, թե որքան արագ, համ արձակ, վճռական, կոնկրետ, խստապահանջ են 

եղել Ավանեսովի գործողությունները և աշխատանքը։ 

1920 թ. հունիսի 25-ին Ավանեսովը զեկուցել է Պետրոգրադի ավտոմե-

քենան երր ռազմ աճա կա տի կարիքների համար մոբիլիզացնելու մասին, հու-

լիսի 7-ին՝ հացի քարտերը չարամտորեն հափշտակողների նկատմամբ պատժի 

առավելագույն չափը կիրառելու անհրաժեշտության մասին, հուլիսի 21-ինճ 

Կուրսկի նահանգում ռազմական գրություն մտցնելու որոշման նախագծի մա-

սին, հուլիսի 23-ին՝ լեհական ո ՛ս ղմ աճա կա տ ում աշխատող ժողկոմների վերա-

բերյալ որոշման նախագծի մասին, սեպտեմբերի 10-ին՝ կարմիր բանակի 
ձիերի համար կերի գնումներ կատարելու մասին, հոկտեմբերի 23-ինճ զինվո-
րական ծառայությունից ազատելու հարցի քննարկման կարգի մասին։ 

1921 թ. փետրվարի 11-ին Ավանեսովը ԱՊԽ-ի նիստում մտցրել Է կար-
միր բանակի զորամասերի կողմից աշխատանքային պարհակ կատարելու ո-
րոշման նախագիծը։ Այս նիստում նա հանդես Է եկել 11 տարբեր հարցերի 
մասին զեկուցումներով, նախագծերով և առաջարկություններով։ 

1921 թ. փետրվարի 18-ին ԱՊԽ-ում Ավանեսովը զեկուցել Է Մ ոսկվայում 
և Պետրոգրադում էլեկտրաէներգիայի ծախսումը կրճատելու, մարտի 25-ին՝ 
Պետրոգրադում պարենամթերքի մատակարարման վիճակի մասին, մարտի 
30-ին% Մոսկվայի նահանգը սերմացուով ապահովելու հարցի մասին, ապրիլի 
15-ին նախագիծ է մտցրել նահանգական տնտեսական խորհ ուր դներ ում Рщ> 
ժողկոմատի ներկայացուցիչներ նշան ա կե լու մասին, ապրիլի 27-ինճ հանքա-
յին պարարտանյութերի արտադրությունը կազմակերպելու վերաբերյալ, մա-
յիսի 6-ին առաջարկ է մտցնում ֆինժողկոմատի միջոցով Վրաստանին, Հա-
յաստանին և Ադրբեջանին մեկ միլիարդ ռուբլի օգնություն տալու մասին, հու-
նիսի 1-ին հաղորդում է անում բանակի հրամանատարական և վարչական 
կազմի նյութական վիճակի բարելավման վերաբերյալ ԱՊԽ-ի որոշման կա-
տարման ընթացքի մասին, օգոստոսի 12-ին հանդես է գալիս Վ. Ի. Լենինի 
արձակուրդում եղած ժամանակաշրջանում ԱՊԽ-ի հանձնաժողովների որո-
շումների հաստատման կարգի մասին առաջարկությամբ, սեպտեմբերի 7-ին 
հաղորդում է անում Անդրկովկասի համար արտասահմանից պարենամթերք-
ների գնումների ընթացքի մասին, 1922 թ. հունվարի 25-ին ընթերցում է 
Մյասնիկյանի հեռագիրը Հայաստանի համար սերմացուի պահանջը բավա-
րա րե լու մասին և այլն։ 

1918 թ. սկզբից Ավանեսովյչ Ժողովրդական կոմիսարների սովետի ան-
դամ էր։ Ինչպես ԲԳՊԽ -ում և ԱՊԽ-ում, այնպես էլ ԺԿՍ-ում նա Լենինի հանձ-
նարարությամբ ղեկավարում էր ամեն ահ ր ա տ ա պ հանձնաժողովների աշխա-
տանքները, ԺԿՍ-ում հանդես դալիս կարևոր նշանակություն ունեցող հարցերի 
մասին զեկուցումներով ու նախագծերով։ 

1919 թ* ապրիլից մինչև 1922 թ. ապրիլը Ավանեսովը ԺԿՍ-ի նիստերում 

հանդես է եկել 100-ից ավելի հարցերի շուրջ զեկուցումներով, հաղորդումնե-

րով ու նախագծերով։ 

1924 —1930 թթ. Վ• Ա. Ավանեսովը որպես ՌՍՖՍձ կենտրոնական գոր֊ 

ծագիր կոմիտեի նախագահության անդամ շարունակում էր ակտիվ պետա-

կան գործունեությունը։ 

1924 —1925 թթ. նա զբաղեցնում էր արտաքին առևտրի ժողովրդական 
կոմիսարի առաջին տեղակալի պոստը, իսկ 1925 թ. նոյեմբերից մինչև մահր 
աշխատում էր որպես ժողովրդական տնտեսության գերագույն խորհրդի նա-
խագահության անդամ և ռազմական արդյունաբերության վարչության ղեկա-
վար։ (ГԱվանեսովը միաժամանակ գլխավորել է ռազմ ական արդյունաբերու-
թյունը։ Ռաղմական արդյունաբերության առողջացման այն գիծը, որ անհող-
դողդ կերպով վարում էր նա, կազմում է ևս նրա մի մեծ ծառայությունր կար՛-
միր բանակի հանդեպ»,— գրել է Կ* Ե* Վորոշիլովը։ 

Դեռ 1903 թ. թոքախտով տառապող Վ. Ավանեսովը պետական շինարա-

րության ծով աշխատանքում, ժամանակակիցների վկայությամբ, ուղղակի 

այրվում Էր։ «Նա ապրում Էր աշխատանքի համար,— գրում Էր Ենուկիձեն,— և 

ցանկանում Էր ապրել միայն դրա համար։ Նա մահից չէր վախենում։ Չկար 

այնպիսի մի վտանգ, որի դեմ առաջին ը նա չնետվեր»։ Սովետական կառա-

վարություն ը, անձամբ Վ. Л. Լենինը ձեռնարկում էին բոլոր միջոցները Ավ ա֊ 

նեսովի բուժման համար, բայց նա, ինչպես գրում է Ենուկիձեն, աշխատանքից 

չկտրվելու համար հրաժարվում էր երկար ժամանակով բուժման գնալ։ 

1918 թ. աշնանը Վ. Ի. Լենինը ՌՍՖՍՀ-ի առողջապահության ժողկո մ Սե. 

մաշկոյին գրել է հետևյալ երկտողը. «Ինձ հայտնում են, որ Ավանեսովը, լի-

նելով բոլորովին վատ վի՜ճակում, բռնադատում է իրեն։ Չէ որ թոքերից մեկը 

չկա ) և այլն։ Խնդրում եմ Սեզ նշանակել միանգամայն վստահելի պրոֆե-

սորներ և հանձնարարել նրանց տալ գրավոր կարծիք (թե՛ դիագնոզը, թե՚ 

բուժումը )ЩМ 

Հետագա տարիներին Վ• Ի* Լենինը մշտապես հետևում էր Ավանեսովի 

բուժմանը։ 1922 թ. սկղբին Ավանեսովի հիվանդությունը կրկին սուր բնույթ է 

ստանում։ Որոշվում է նրան անհապաղ ուղարկել արտասահման։ Այդ առթիվ 

Լենինը հեռագրում է Ռիգայի սովետական դեսպանին. «Բոլոր ջանքերը թա-

փեցեք, որպեսզի անհապաղ վիզա ստանաք ընկ* Ավանեսովիճ Բ9՛Տ ժողկոմի 

տեղակալի համար։ Ժամանած գերմանացի բժիշկները գտել են, որ նա վտան-

գավոր հիվանդ է։ Գարունը նրա համար առանձնապես վտանգավոր է։ Նրան 

պետք է անհապաղ մեկնել։ Բոլոր ուժերր լարեցեք։ Բոլոր երաշխիքները տա-

լիս ենք։ Անհապաղ պատասխանեցեք։ Լենին»^ ։ 

Նույն տարվա սեպտեմբերին Ժ՚ԿՍ-ի մի նիստի ժամանակ Լենինը Ավա-

նեսովին գրում է հետևյալ երկտողը• «Իսկ Դուք իրոք մեկնո՞ւմ եք։ Ե՞րբ, թե՞ 

կրկին ձախողելու եք։ Չե՞ք ուզում բուժվել»^։ 

1928 թ. Ավանեսովի առողջական վիճակը ծանրանում էէ Նրան հարկա-

գրում են մեկնել արտասահման բուժվելու։ Վերադառնալով բուժումից, նա 

կրկին խրվում Է աշխատանքի մեջ։ Ս ովետական պետության ռազմական ար-

դյունաբերության զարգացման հարցը հանգիստ չի տալիս նրան։ Կրկին հի-

վանդանում Է։ 1930 թ. փեվորվարի 8-ին ելույթ Է ունենում սովետների հա-

մագումարում և նույն օրը ընկնելով անկողին, մարտի 16-ին, 46 տարեկան 

•հասակում վախճանվում Է։ 

20 «Լենինյան ժողովածոս), Հատ, X X I I , Էշ 3321 

2 1 Նույն տեղում, հատ. XXXVI, Էշ 335։ 

2 2 ^ւյն տեղում, հատ. XXXV, Էշ 335։ 


